
Uunga siunnersuut: Suliniutini angisuuni illuliortiternernik sanaartornernilu suliassat pillugit 

inatsisartut inatsisaata allanngortinnissaa pillugu Inatsisartut inatsisaat nr. xx, xx. xx 2019-

imeersoq. 

(Inuussutissarsiornermut Nukissiuuteqarnermullu Naalakkersuisoq) 

Partii Naleqqamiit siunnersuut naatsumik imatut oqaasertalerniarparput. 

Inuiaqatigiit kalaallit, nunatta inui aallaavigiunnaariartorlugit ineriartortitsiniarsarineq 

maluginianngitsuunngilarput. 

Mittarfissuugaluarpat, kiffartuussinermut isumaqatigiissutaagaluarpata maannalu aamma suliniutit 

angisuut suuneri pineqaraluarpata, aningaasat pingaarnertut inissinnerat uani malunnarneruvoq. 

Partii Naleqqamiit nunap inui akitsuutinik aporfissalersorneqarnerat aammalu ulluinnarni 

inuuniarneranni artukkerlugit ineriartortitsiniarneq isumaqataaffiginngilarput. 

Partii Naleqqamiit nunap inui salliutillugit suliniuteqartuassaagut aammalu ineriartornermut 

periarfissanik ujartueqataajuassalluta. 

Uani siunnersuummi maluginiakkagut pingaarnerit marluk tassaapput killissarititap 5 milliard 

koruuniniit 1 milliard koruuninut appartinnissaa. Aammalu sulisunik avataaniit tikisitsinissamik 

periarfissanik ammaassinerit. 

Ineriartornermut Partii Naleraq aamma peqataarusuppoq, nunap inui aallaavigalugit qanoq 

pitsaanerpaamik atugassaqartitsissalluta aqqutissiuussissallutalu pisussaaffeqaratta. 

Ernumassutaasimasulli puigornagit ingerlanissaq pingaaruteqarpoq. 

Partii Naleqqamiit siunnersuut ataatsimiititaliami peqqissaarullugu suliarineqarnissaa, 

inuiaqatigiinnut sunniutissai qulaajarluassallugit ataatsimiititaliamut ingerlateqqipparput. 

Qujanaq 


